
Статья 1  

«ГIалгIай Республика машара судхоех» долча 1998 шера                               

3 февралерча №1-РЗ йолча Г1алг1ай Республика Закона (газет 

«ГIалгIайче», 1998, 8 апреле; (газет «Сердало», 2000, 27 мае; газет 

«ГIалгIайче», 2001, 24 декабре; 2002, 25 июле; 2003, 23 сентябре; 2006, 25 

мае; 2007, 3 ноябре; 2008, 17 январе; 2011, 6 октябре; 2012, 7 июле; 2013,    

5 сентябре) (Официальни бокъон хоама интернет-портал 

(www.pravo.gov.ru) 2015, 2 декабре; газет «Г1алг1айче», 2016, 29 ноябре;  

Официальни бокъон хоама интернет-портал  (www.pravo.gov.ru) 2018, 5 

июне) юкъехьо 1обелгалдаь хувцамаш: 

1) 1 статье:  

а)  2 пункт укх редакце д1аязъе: 

«2. Машара судхой ба юкъарча юрисдикце судхой, Российски 

Федераце цаI йолча судебни системе чу а боагIаш.»; 

б) 3 пункта низ дIабаьнна лархIа; 

2) тIатохар де ер чулоацам болча 3
1
 статьяйца: 

«Статья 3
1
. Машара судхочун компетенци 

  

1. Машара судхочо доашх, хьалхарча инстанце  дола гIулакхаш 

«Российски Федераце машара судхойх долча» Федеральни законо а 

«ГIалгIай Республика доазон тIа къаьста бокъонаш толхаярах хулача 

административни бехктокхамах долча» ГIалг1ай Республика Законо а  цун 

компетенце дIаденна, иштта федеральни законаша цун компетенце 

дIаденна  кхыдола гIулакхаш. 

2. Машара судхочо доашх, керда эттача хьалашца хьадийллача 

соцамех дола, хьалхарча инстанце  ше тIа  а ийца, низаца ч1оаг1денна дола 

г1улакхаш. 

3. Машара судхочо ше доашх ший компетенце д1аденна дола 

г1улакхаш.»; 

3) 9 статья укх редакце дIаязъе: 

«Статья 9. Машара судхошкара а машара судхой дарже отта 

ловш барий кандиташкара а хьадехараш  

 

Машара судхошкара а машара судхой дарже отта ловш барий 

кандидаташкара а хьадех «Российски Федераце судхой статусах долча» 

Федеральни законаца нийса,  машара судхошкара а машара судхой дарже 

отта ловш барий кандидаташкара а хьадех, «Российски Федераце машара 

судхойх долча» Федеральни закона положеней терко еш; 

4) статья 12 укх редакце дIаязъе:  

«Статья 12. Машара судхочун полномочей хан-юкъ 

 

Духхьашха дарже оттаваьча машара судхочун полномочей хан-юкъ, 

кхоъ шу да. 

Белгалъяь хан-юкъ чакхъяьлча, машара судхочун дарже оттаваьчун 

бокъо я, цу дарже оттара ший кандидатура цIаькха хьалхататта.  

ШозлагIа е кхы дукхагIа дарже оттавича, машара судхочун 

полномочей хан-юкъ пхи шу да. 

Нагахьа санна цу белгалъяьча юкъе машара судхочун, из дарже 

латтара т1ех йола ха яьлча, машара судхочун дарже из оттаву, машара 

судхочун дарже хилара т1ех йола ха яллалца-70 шу». 

 

Статья 2  

Ер Закон низаца чIоагIденна болх бе долалу, ер официально кепатеха 

итт ди  чаккхдаьннача дийнахьа денз. 

